
ZUBIZARRETA, Patxi. Barrikadak.
Alberdania argitaletxea, Irun, Z003 
9 4  orrialde

Ainhoa AROZEflA

Bost pertsonaia nagusi, bost kontaketa, bost istorio... eta de­
nak trenaren inguruan. Protagonista bakoitzaren egonezinak, m ise- 
riak karril arteko garraiobidearen barruan nahiz kanpoan kontatu ditu 
idazle ordiziarrak. Bost kapitulutan banatuta, bakarka azaldu du kon­
taketa bakoitza, baina ez modu itxian; kapitulu batek bestearekin 
lotura estua du.

Senarrarengandik ihesi doan emakum earekin ematen dio ha­
siera Patxik eleberriari. Trena hartu eta V/igotik Mendaiara abiatu berri 
den emakum earen oroitzapenekin eta sentipenekin. Bizitza berri ba­
ten bila urrutira Joateko indarra eskuratu duenean jarri du abian bere 
helburu nagusia; askatasuna eta zoriona aurkitzeko leihatila. Tre­
nean, bere senarra zenari eskutitza idazten ari da ikuskatzailearekin 
begirada Jolas polita izaten duenean... oraindik ere zoriontsu izateko 
ateak zabalik dituela konturatuko da berehala.

Gabardina luzezJantzita, bizibidea trena duen gizona da bigarren 
protagonista, Bizibidea trena du bai, lana ez da, ordea, trenetan 
egiten den ohikoena (edo bai). Lapurra da, horixe bere ogibidea. 
Trena túnel ilunetan sartutakoan bidaiarien poltsetan zer aurkituko 
ibiltzen da. Biztmodu gogorra egokitu eta lasaltze aldera aukeratuta- 
ko lanbldea, protagonistaren m iseriak eta ezinak agerian utziko di- 
tuena.

Ordiziako kuartelean bizi den guardia zlbilaren irudia da hiruga­
rren kontaketaren muina. Espainiatik, ezkonberritan, emaztearekin 
diru gehiagoren bila etorri eta Euskal Merrian bizitzeko zailtasunak



em aten ditu aditzera. Euskai liernarekiko eta euskaldunekiko gorro- 
toa beren buruaren sinesgarritasuna gaitzerainokoa izango da, baita 
ingurukoena ere. Amorrua, gorrotoa, haserrea, beidurra, zalantza, 
tris tura ... sentim endu ezberdinak.

Euskal Herriaren aide borrokan ari den gazteak hartuko du inda­
rra laugarren kontaketan. Institutuko ikaslea, herriaren aide borro- 
katzea da bere helburu nagusia eta ia bakarra. Euskaldunen aurkako 
Jarreren aurrean bat-bateko erantzuna, azkarra, etsaiah. Barnkadak 
eta iskanbilak guardia zibilarekin, suz eta arriskuz betetako egunak, 
iluntzeak eta gauak. Espainiatik etorritako erantzunari aurre egiteko 
ziurtasuna eta zalantza gazte ezberdinen azalean. Amorrua, gorro- 
toa, haserrea, beidurra, zalantza, tris tura ... sentim endu ezberdinak.

Amona maitagarharen irudia da bosgarrena. Tren geltokiaren 
ondoan bizi den em akum e adinduarena. Eguneko orduak geltokia­
ren ondoan gertatzen denari leihotik begira igarotzen ditu, bizitzaren 
gogortasunak erakusten dio bizirik jarraitzen duela. Triste antzera 
bizitzeagatik, ez du inola ere etsi nahi. Begiratu atsegina eta espe- 
rantzaz betea amonatxoaren ahots goxoak eskaintzen duen guztia.

Liburuko kapitulu bakoitzean Antton Olariagak marraztutako ma- 
rrazkiek, gertakizunetan kokatzen lagunduko diote irakurleari. harra- 
zkietan protagonisten aurpegirik batere ez. Siluetak eta kokalekua 
imajinazioaren lagungard. 80ko hamarkadako Euskal Herdan zehar 
paseatu eta garaiko egoera ezagutzeko aukera benetan atsegina 
eskaintzen duen liburua da Patxi Zubizarretaren azken lana.


